


  

PRIJEDLOG 

Na osnovu člana 37. stav (1) tačka f) Ustava Zeničko-dobojskog kantona, u vezi sa članom 21. 

Zakona o ustanovama („Sl. list R BiH“, broj: 6/92, 8/93 i 13/94) i člana 23. Zakona o socijalnoj zaštiti, 

zaštiti civilnih žrtava rata i zaštiti porodice sa djecom-Prečišćeni tekst („Službene novine Zeničko-

dobojskog kantona“, broj: 4/25) Skupština Zeničko-dobojskog kantona na __ . sjednici održanoj dana 

__.__.2025. godine,  d o n o s i 

  

 

O D L U K U  

o davanju saglasnosti na Odluku o promjeni naziva Javne ustanove Centar za djecu i odrasle 

osobe s posebnim potrebama Zeničko-dobojskog kantona u Javna ustanova Centar za djecu i 

odrasle osobe sa teškoćama u razvoju Zeničko-dobojskog kantona 

 

 

Član 1. 

(Predmet) 

Daje se saglasnost na Odluku o promjeni naziva Javne ustanove Centar za djecu i odrasle osobe 

s posebnim potrebama Zeničko-dobojskog kantona u Javna ustanova Centar za djecu i odrasle osobe sa 

teškoćama u razvoju Zeničko-dobojskog kantona broj: 05-3-7/25 od 28.03.2025. godine, donesenu od 

strane Upravnog odbora Javne ustanove Centar za djecu i odrasle osobe s posebnim potrebama 

Zeničko-dobojskog kantona. 

 

Član 2. 

(Realizacija odluke) 

Za realizaciju ove odluke zadužuje se Javna ustanova Centar za djecu i odrasle osobe s 

posebnim potrebama Zeničko-dobojskog kantona i Ministarstvo za rad, socijalnu politiku i izbjeglice 

Zeničko-dobojskog kantona, svako u okviru svoje nadležnosti. 

 

 

Član 3. 

(Stupanje na snagu) 

Odluka stupa na snagu osmog dana od dana objavljivanja u “Službenim novinama Zeničko-

dobojskog kantona”. 

 

 

 

 

 

 

 

 

Broj: ______________/25 

Datum, 

Zenica 

 

 

 

 

 

PREDSJEDAVAJUĆI 

 
Ćazim Huskić 



  

O b r a z l o ž e n j e  

 

I  PRAVNI OSNOV    
 

         Pravni osnov za donošenje ove odluke sadržan je u odredbama člana 37. stav (1) tačka f) Ustava 

Zeničko-dobojskog kantona, kojim je propisano da Skupština donosi zakone i ostale propise za 

izvršavanje kantonalnih nadležnosti. 

Pravni osnov za davanje saglasnosti na  Odluku o promjeni naziva Javne ustanove Centar za 

djecu i odrasle osobe s posebnim potrebama Zeničko-dobojskog kantona u Javna ustanova Centar za 

djecu i odrasle osobe sa teškoćama u razvoju Zeničko-dobojskog kantona broj: 05-3-7/25 od 

28.03.2025. godine, donesenu od strane Upravnog odbora Javne ustanove Centar za djecu i odrasle 

osobe s posebnim potrebama Zeničko-dobojskog kantona (u daljem tekstu: Odluka) sadržan je u 

odredbama člana 21. Zakona o ustanovama („Sl. list R BiH“ broj: 6/92, 8/93 i 13/94) kojom je 

propisano da ustanova može promijeniti naziv uz saglasnost osnivača. Javnu ustanovu Centar za djecu i 

odrasle osobe s posebnim potrebama Zeničko-dobojskog kantona je osnovala Skupština Zeničko-

dobojskog kantona Odlukom objavljenom u „Službenim novinama“ Zeničko-dobojskog kantona broj: 

4/14. 

 

II RAZLOZI ZA DONOŠENJE  

 

Vlada Zeničko – dobojskog kantona je uputila Skupštini Zeničko-dobojskog kantona na 

saglasnost prijedlog Odluke o promjeni naziva Javne ustanove Centar za djecu i odrasle osobe s 

posebnim potrebama Zeničko-dobojskog kantona u Javna ustanova Centar za djecu i odrasle osobe sa 

teškoćama u razvoju Zeničko-dobojskog kantona broj: 05-3-7/25 od 28.03.2025. godine, donesenu od 

strane Upravnog odbora Javne ustanove Centar za djecu i odrasle osobe s posebnim potrebama 

Zeničko-dobojskog kantona. Obzirom da je Skupština Zeničko-dobojskog kantona osnivač navedene 

Javne ustanove Centar za djecu i odrasle osobe s posebnim potrebama Zeničko-dobojskog kantona i to 

Odlukom broj: 01-05-16268/14  sa 60. sjednice od 18.08.2014. godine koja je objavljena u „Službenim 

novinama“ Zeničko-dobojskog kantona broj: 4/14, prema propisanoj zakonskoj proceduri za promjenu 

naziva ustanove potrebna je saglasnost osnivača. 

U članu 23. Zakona o socijalnoj zaštiti, zaštiti civilnih žrtava rata i zaštiti porodice sa djecom-

Prečišćeni tekst („Službene  novine“ Zeničko-dobojskog kantona broj: 4/25) izmijenjen je termin 

„djeca i odrasle osobe s posebnim potrebama“ u „djeca i odrasle osobe sa teškoćama u razvoju“,  kako 

bi ovaj termin bio usklađen sa Međunarodnom klasifikacijom funkcioniranja, invaliditeta i zdravlja i 

tako preciznije odredio korisnike usluga ove ustanove. Ove izmjene su potrebne jer termin „djeca i 

odrasle osobe sa teškoćama u razvoju“ obuhvata sve korisnike koji imaju razna rođena i stečena 

oštećenja različite vrste i stepena kao što su oštećenja sluha, vida, govorne komunikacije, invaliditet, 

mentalnog razvoja, različita oštećenja mozga koja se manifestiraju u otežanoj sposobnosti kretanja, 

oštećenja mišića i živaca (cerebralna paraliza) ili pak u komunikaciji i nesposobnosti svladavanja 

 

 

  



  

društvenih vještina (autizam). Uslijed navedenih teškoća u razvoju za ovu djecu i odrasle potreban je 

poseban stručni pristup i pružanje potrebnih usluga. 

Imajući u vidu navedene razloge za izmjenu termina, predlažemo Vladi Zeničko-dobojskog 

kantona da prihvati promjenu naziva ove javne ustanove. 

 

III FINANSIJSKA SREDSTVA ZA PROVOĐENJE ODLUKE 

 

Za provođenje ove Odluke nisu potrebna finansijska sredstva. 

 

 

 

 

 

 

 

 

 

 

 

 






























